
ԵՎՐԱՍԻԱԿԱՆ ՏՆՏԵՍԱԿԱՆ ՀԱՆՁՆԱԺՈՂՈՎ 

ԿՈԼԵԳԻԱ 

ՀԱՆՁՆԱՐԱՐԱԿԱՆ 

13 դեկտեմբերի 2016 թվականի թիվ 27 քաղ. Մոսկվա

 

Եվրասիական տնտեսական միության անդամ պետությունների կողմից 

թեթեւ արդյունաբերության ոլորտում համատեղ համագործակցային եւ 

(կամ) ներդրումային ծրագրերի իրագործման մասին 

 

Եվրասիական տնտեսական հանձնաժողովի կոլեգիան՝ Եվրասիական 

միջկառավարական խորհրդի 2015 թվականի մայիսի 29-ի թիվ 3 որոշմամբ 

հաստատված՝ Եվրասիական տնտեսական միության անդամ պետությունների 

թեթեւ արդյունաբերության զարգացման 2015-2016 թվականների միջոցառումների 

պլանի 1-ին կետի իրագործման նպատակներով՝ 

հաշվի առնելով արդյունաբերական համագործակցությունը զարգացնելու 

համար պայմանների ստեղծման եւ Եվրասիական տնտեսական միության անդամ 

պետությունների կողմից թեթեւ արդյունաբերության ոլորտում համատեղ 

համագործակցային եւ (կամ) ներդրումային ծրագրերի իրագործման 

կարեւորությունը (այսուհետ համապատասխանաբար՝ Միություն, անդամ 

պետություններ, համատեղ ծրագրեր)՝ 

հանձնարարում է «Ինտերնետ» տեղեկատվական-հեռահաղորդակցական 

ցանցում՝ Միության պաշտոնական կայքում (այսուհետ՝ Միության պաշտոնական 

կայք) սույն Հանձնարարականը հրապարակելու օրվանից՝ 

1. Անդամ պետություններին համատեղ նախագծերի իրագործման դեպքում՝ 

ա) հաշվի առնել. 

թեթեւ արդյունաբերության ճյուղում արտադրությունների 

արդիականացմանն ու նոր արտադրությունների յուրացմանն ուղղված՝ անդամ 

պետությունների կողմից իրագործվող եւ իրագործման համար նախատեսվող 

ներդրումային ծրագրերի վերաբերյալ Միության պաշտոնական կայքում 

տեղադրված տեղեկությունները. 

անդամ պետությունների թեթեւ արդյունաբերության արտադրանք 

արտադրողների, թեթեւ արդյունաբերության արտադրության ժամանակ 

օգտագործվող գյուղատնտեսական, կաշվե եւ քիմիական հումք (քիմիական 

մանրաթելեր եւ թելեր, քիմիական մանրաթելերից գործվածքներ) արտադրողների 

(այսուհետ՝ թեթեւ արդյունաբերության արտադրանք արտադրողներ) եւ նրանց 

կողմից արտադրվող արտադրանքի վերաբերյալ Միության պաշտոնական կայքում 

տեղադրված տեղեկությունները. 

Ռուսաստանի Դաշնության արդյունաբերության եւ առեւտրի 

նախարարության 2015 թվականի մարտի 31-ի թիվ 647 հրամանով հաստատված՝ 

Թեթեւ արդյունաբերության ճյուղում արտադրանքի ներմուծումը փոխարինելու 

միջոցառումների պլանը (այսուհետ՝ ներմուծումը փոխարինելու միջոցառումների 

պլան). 

ըստ հավելվածով սահմանված ցանկի թեթեւ արդյունաբերության ոլորտում 

համատեղ ծրագրերի իրագործման համար անդամ պետությունների 

արդյունաբերական ներուժն օգտագործելու հնարավորության վերաբերյալ 

առաջարկները. 

բ) ուսումնասիրել արդյունաբերական կոոպերացիայի խթանմանը եւ 

համատեղ ծրագրերի իրագործմանն ուղղված միջոցների կիրառումն ապահովելու 

հնարավորությունը, այդ թվում հետեւյալի միջոցով՝ 

միջազգային բանկերի կողմից համատեղ ծրագրերի մասնակիցներին 

վարկավորման հատուկ պայմանների տրամադրում. 

Արդյունաբերական կոոպերացիայի եւ սուբկոնտրակտացիայի եվրասիական 

ցանցի ստեղծմանը եւ զարգացմանը փոքր եւ միջին ձեռնարկատիրության 



3 

տնտեսավարող սուբյեկտների մասնակցության ապահովում՝ համատեղ ծրագրերի 

իրագործման մեջ դրանց ներգրավելու նպատակով. 

անդամ պետությունների արդյունաբերական համագործակցության եւ 

համատեղ ծրագրերի իրագործման ոլորտում վարչական խոչընդոտների 

հայտնաբերում եւ վերացում. 

գ) Եվրասիական տնտեսական հանձնաժողով (այսուհետ՝ Հանձնաժողով) 

ուղարկել Միության մարմինների կողմից համատեղ ծրագրերի իրագործմանը 

նպաստող ակտեր ընդունելու առաջարկներ՝ անդամ պետությունների կողմից 

այդպիսի ծրագրերի իրագործման ժամանակ Հանձնաժողովի կողմից 

համակարգողական եւ խորհրդատվական բնույթի աջակցության համար 

(անհրաժեշտության դեպքում). 

դ) մինչեւ 2017 թվականի մարտի 1-ը Հանձնաժողով ներկայացնել 

առաջարկներ համատեղ ծրագրերում, այդ թվում՝ ներմուծումը փոխարինելու 

միջոցառումների պլանով նախատեսված ծրագրերում, թեթեւ արդյունաբերության 

արտադրանք արտադրողների մասնակցության մասին: 

2. Ռուսաստանի Դաշնության Կառավարությանը՝ անդամ պետությունների՝ 

Հանձնաժողով ներկայացված առաջարկների հիման վրա, մինչեւ 2017 թվականի 

հուլիսի 1-ը ուսումնասիրել ներմուծումը փոխարինելու միջոցառումների պլանով 

նախատեսված ծրագրերում այլ անդամ պետությունների թեթեւ 

արդյունաբերության արտադրանք արտադրողների մասնակցության 

հնարավորության հարցը: 

 

Եվրասիական տնտեսական հանձնաժողովի 

կոլեգիայի նախագահ՝ Տ. Սարգսյան 

 



 

ՀԱՎԵԼՎԱԾ 

Եվրասիական տնտեսական 

հանձնաժողովի կոլեգիայի 

2016 թվականի դեկտեմբերի 13-ի 

թիվ 27 հանձնարարականի 

 

ՑԱՆԿ 

թեթեւ արդյունաբերության ոլորտում համատեղ համագործակցային եւ 

(կամ) ներդրումային ծրագրերի իրագործման համար Եվրասիական 

տնտեսական միության անդամ պետությունների արդյունաբերական 

ներուժն օգտագործելու հնարավորության վերաբերյալ առաջարկների 

 

I. Եվրասիական տնտեսական միության անդամ պետությունների՝ 

պոլիեթերային մանրաթելերի եւ տեխնիկական մանածագործվածքի 

արտադրությունը տեղայնացնելու ծրագրեր 

Տեխնոլոգիական կոոպերացիոն շղթաների կառուցում՝ 

սինթետիկ մանրաթելերի արտադրության մասով (Բելառուսի 

Հանրապետություն, Ղազախստանի Հանրապետություն, Ռուսաստանի 

Դաշնություն). 

սինթետիկ եւ պոլիամիդային թելերի արտադրության ու սինթետիկ 

մանրաթելերի արտադրության համար դրանց մատակարարման մասով 

(Հայաստանի Հանրապետություն, Բելառուսի Հանրապետություն, Ռուսաստանի 

Դաշնություն). 

պոլիէթիլենտերեֆտալատից (ՊԷՏՖ) տրիկոտաժե քաթանի արտադրության, 

դրա հետագա վերջնամշակման եւ մանածագործական արտադրանքի 

պատրաստման մասով (Բելառուսի Հանրապետություն, Ղազախստանի 

Հանրապետություն, Ռուսաստանի Դաշնություն, Եվրասիական տնտեսական 

միության այլ շահագրգիռ անդամ պետություններ (այսուհետ՝ անդամ 

պետություններ))՝ 

սինթետիկ գործվածքներից կարի արտադրանքի (արտահագուստի եւ տան 

համար մանածագործվածքի, արտադրության հարակից ճյուղերի արտադրանքի) 

արտադրության եւ տեղայնացման մակարդակի բարձրացման մասով (Բելառուսի 

Հանրապետություն, Ռուսաստանի Դաշնություն, այլ շահագրգիռ անդամ 

պետություններ). 

նավթաքիմիական ընկերությունների միջպետական միավորումների հիման 

վրա տերեֆտալաթթվի արտադրության մասով (Բելառուսի Հանրապետություն, 

Ղազախստանի Հանրապետություն, Ռուսաստանի Դաշնություն): 

 

II. Անդամ պետությունների՝ բնական բամբակյա գործվածքների 

արտադրության ծրագրեր 

1. Տեխնոլոգիական կոոպերացիոն շղթաների կառուցում՝ 

ա) բամբակի եւ բամբակից արտադրատեսակների արտադրության մասով՝ 

բամբակաթելքի արտադրություն եւ վերամշակում (Ղազախստանի 

Հանրապետություն, Ղրղզստանի Հանրապետություն). 

բամբակյա գործվածքների արտադրություն (ամբողջական ցիկլ) եւ մանվածքի 

արտադրություն (Բելառուսի Հանրապետություն, Ղազախստանի 

Հանրապետություն, Ռուսաստանի Դաշնություն, այլ շահագրգիռ անդամ 

պետություններ). 

բժշկական նշանակության մանածագործական արտադրանքի 

արտադրություն (Բելառուսի Հանրապետություն, Ղազախստանի 

Հանրապետություն, Ռուսաստանի Դաշնություն, այլ շահագրգիռ անդամ 

պետություններ). 

բ) վուշի եւ վուշից արտադրատեսակների արտադրության մասով՝ երկար 

վուշաթելի արտադրություն եւ վերամշակում (Հայաստանի Հանրապետություն, 

Բելառուսի Հանրապետություն, Ռուսաստանի Դաշնություն): 

2. Անդամ պետությունների մասնակցությունը՝ Ղազախստանի 

Հանրապետությունում բամբակյա մանածագործական կլաստերում: 

3. Վուշի նոր տեսակների ընտրասերման ոլորտում գիտական 

շրջանակների ջանքերի միավորում: 

4. Վուշե մանածագործվածքի առաջմղման մասով համատեղ 

ապրանքաբաշխիչ ցանցի ստեղծում, վուշե գործվածքների եւ 

արտադրատեսակների պատրաստման դիզայներական կենտրոնների զարգացում, 

վուշի կոմբինատների համար մասնագետ-տեխնոլոգների պատրաստում: 

5. Բնական գործվածքների արտադրության խթանում՝ այլ անդամ 

պետությունների կարի ձեռնարկություններում պատրաստի հագուստ կարելու 

պայմանագրային արտադրությունը զարգացնելու միջոցով: 

 

III. Անդամ պետությունների՝ բրդյա գործվածքների 

արտադրության ծրագրեր 

Տեխնոլոգիական կոոպերացիոն շղթաների կառուցում հետեւյալի միջոցով՝ 

նրբագեղմ ոչխարաբուծության ճյուղի վերականգնում եւ զարգացում, բրդի 

արտադրություն եւ վերամշակում (Ղազախստանի Հանրապետություն, 

Ղրղզստանի Հանրապետություն, Ռուսաստանի Դաշնություն). 

կոշտ բրդի եւ բամբակի վերամշակման նոր տեխնոլոգիաների համատեղ 

յուրացում, նորարարական տեխնոլոգիաների օգտագործման միջոցով մանվածքի 

եւ տրիկոտաժե արտադրատեսակների արտադրություն (Ղազախստանի 

Հանրապետություն, Ռուսաստանի Դաշնություն, այլ շահագրգիռ անդամ 

պետություններ). 

այլ անդամ պետությունների առեւտրային ցանցերում պատրաստի 

արտադրանքի համատեղ առաջմղում. 

բրդի արտադրության, մթերման եւ վերամշակման ճյուղային կլաստերների 

ստեղծում՝ անդամ պետությունների կարի եւ տրիկոտաժի ձեռնարկությունների 

տեխնոլոգիական կոոպերացիոն շղթայում դրանց հետագա ներառմամբ 

(Ղազախստանի Հանրապետություն, Ղրղզստանի Հանրապետություն, 

Ռուսաստանի Դաշնություն): 

 

IV. Անդամ պետությունների՝ կոշիկի եւ կաշվից արտադրատեսակների 

արտադրության ծրագրեր 

1. Տեխնոլոգիական կոոպերացիոն շղթաների կառուցում կարի, կոշիկի, 

կահույքի եւ ավտոմոբիլային արդյունաբերության համար կիսամշակ մորթիների 

արտադրության, տեխնիկապես բարձրորակ պատրաստի կաշի ստանալու 

նպատակով դրանց վերամշակման մասով(համագործակցություն Բելառուսի 

Հանրապետության եւ Ռուսաստանի Դաշնության, Ղազախստանի 

Հանրապետության եւ Ռուսաստանի Դաշնության սահմանամերձ շրջաններում) 

ագրոարդյունաբերական համալիրների արտադրողների հետ 

համագործակցություն: 

2. Անդամ պետությունների քիմիական ձեռնարկությունների հետ մորթի 

արտադրողների համագործակցություն՝ կաշվի արտադրությունում պահանջված 

քիմիական պատրաստուկների թողարկման մասով (Ղազախստանի 

Հանրապետություն): 

3. Աշխատանքային կոշիկների եւ օժանդակ իրերի (ֆուրնիտուրայի) համար 

պոլիմերների եւ մասերի արտադրություն (Հայաստանի Հանրապետություն, 

Բելառուսի Հանրապետություն, Ռուսաստանի Դաշնություն): 

4. Հատուկ կոշիկների համար նորարարական բազմաբաղադրիչ մասերի 

համատեղ յուրացում (Հայաստանի Հանրապետություն, Բելառուսի 

Հանրապետություն, Ղազախստանի Հանրապետություն, Ռուսաստանի 

Դաշնություն, այլ շահագրգիռ անդամ պետություններ): 

5. Կոշիկ եւ կաշվից արտադրատեսակներ արտադրողների 

համագործակցություն անդամ պետությունների պատրաստի կոշիկի (ներառյալ 

մանկական) արտադրանքի մատակարարման առեւտրային ցանցերի հետ: 


